КОМИ РЕСПУБЛИКАСА ЮРАЛЫСЬЛÖН ДА КОМИ РЕСПУБЛИКАСА ВЕСЬКÖДЛАН КОТЫРЛÖН АДМИНИСТРАЦИЯ ЙЫЛЫСЬ ПОЛОЖЕНИЕ

Панас
Коми Республикаса Юралысьлöн да Коми Республикаса Веськöдлан котырлöн Администрация (водзö – Администрация) лоö государственнöй органöн, коді могмöдö Коми Республикаса Юралысьлысь да Коми Республикаса Веськöдлан котырлысь удж.

Администрациялöн могъяс да удж

Администрациялöн медшöр могъяс:
збыльмöдны Коми Республикаса Юралысьöн, Коми Республикаса Веськöдлан котырöн Коми Республикаса Каналан Сöветын оланпас вöзъян право;

лöсьöдны Коми Республикаса Юралысьöн да Коми Республикаса Веськöдлан котырöн государственнöй кадрöвöй политика олöмö пöртöм вылö условиеяс;

нуöдны меставывса асвеськöдлан органъяскöд öттшöтш Коми Республикаын öтувъя кадрöвöй политика;

котыртны Коми Республикаса Юралысьлысь да Коми Республикаса Веськöдлан котырлысь удж;

могмöдны Коми Республикаса Юралысьöс да Коми Республикаса Веськöдлан котырöс юöрöн да право боксянь;
Медым пöртны олöмö ассьыс могъяс, Администрация вöчö татшöм удж:

лöсьöдö Коми Республикаса Юралысьлысь, Коми Республикаса Веськöдлан котырлысь, Коми Республикаса Юралысьöс вежысьяслысь öтув удж федеральнöй государственнöй власьт органъяскöд, Коми Республикаса Каналан Сöветкöд, федеральнöй олöмö пöртысь власьт органъясса мутас органъяскöд, Коми Республикаса министерствояскöд да олöмö пöртысь власьт мукöд органкöд, а сідзжö меставывса асвеськöдлан органъяскöд;

котыртö да нуöдö Коми Республикаса кадрöвöй политика;

сетö методическöй отсöг меставывса асвеськöдлан органъяслы кадрöвöй политика нуöдöмын;
видзöдö Коми Республикаса министерствояслöн да олöмö пöртысь власьт, меставывса асвеськöдлан мукöд органлöн удж бöрся Россия Федерацияса оланпасъяс да Коми Республикаса оланпасъяс, Россия Федерацияса Президентлысь индöдъяс да тшöктöмъяс, Россия Федерацияса Веськöдлан котырлысь шуöмъяс да тшöктöмъяс, Коми Республикаса Юралысьлысь индöдъяс да тшöктöмъяс, Коми Республикаса Веськöдлан котырлысь шуöмъяс да тшöктöмъяс збыльмöдöм кузя;
лöсьöдö Коми Республикаса Юралысьлысь, Коми Республикаса Веськöдлан котырлысь кансяма ютыръяскöд да общественнöй öтувъяскöд öтувъя удж;

лöсьöдö Коми Республикаса Юралысьлысь, Коми Республикаса Веськöдлан котырлысь öта-мöд костын йитöдъяс йöз муысь государственнöй органъяскöд да чина йöзкöд, россияса да суйöрсайса политическöй да общественнöй деятельяскöд, войтыркостса организацияяскöд Россия Федерацияса законодательство да Коми Республикаса законодательство серти.
Юрнуöдысь - ЛИЛИЯ ОЛЕГОВНА ОПАРИНА
 

Инпас: Сыктывкар, Коммунистическöй ул., 9 керка
Тел.:   (8212) 285-113  
Факс: (8212) 285-394
Эл. почта: admo@rkomi.ru
Администрацияса Юрнуöдысьöс медводдза вежысь – АНАТОЛИЙ СЕМЁНОВИЧ РОДОВ

Тел.:   (8212) 285-136  
Эл. почта: gpu@rkomi.ru
Администрацияса Юрнуöдысьöс вежысь – МАРИЯ АНАТОЛЬЕВНА ЛОГИНОВА

Тел.:   (8212) 285-159  
Эл. почта: pressadm@rkomi.ru
Администрацияса Юрнуöдысьöс вежысь – АЛЕКСАНДР АНАТОЛЬЕВИЧ ОЛЬШЕВСКИЙ
Тел.:   (8212) 285-184  
